Apêl Y Pabi

Mae’n bwysig bod y siaradwr/cyfranwyr yn siarad yn eu tafodiaith naturiol. Mae croeso i chi addasu yr eirfa, y brawddegau a’r darnau i wneud y gwasanaeth yn addas i’ch anghenion, dim ond i chi gadw’n ffyddlon i’r brif neges.

PowerPoint (opsiynol): mae yna sleidiau Ppt i gyd-fynd â’r gwasanaeth.

Sleid 1: Rhyfel a Heddwch (a llun o’r Pabi Coch) 

· Heddiw yw’r ............. o Dachwedd – a dydd Sul fydd Sul y cofio – dyddiau pan fydd pobl yn cofio am y miloedd o filwyr a fu farw yn y Rhyfel Byd Cyntaf, ac mewn rhyfeloedd eraill ers hynny.
· Bydd pobl yn prynu ac yn gwisgo pabi coch er mwyn cofio cyn-filwyr a wnaeth ddioddef wrth wasanaethu eu gwlad ar adeg rhyfel.

· Mae rhyfel yn ddychrynllyd. 
Sleid 2: Nifer a laddwyd

· Yn y Rhyfel Byd Cyntaf lladdwyd tua 9 miliwn o bobl. 
· Yn yr Ail Ryfel Byd lladdwyd tua 60 miliwn o bobl o wahanol wledydd ar draws y byd.
· Yn yr ugeinfed ganrif lladdwyd tua 70 miliwn o bobl mewn gwahanol ryfeloedd.

Sleid 3: Rhyfeloedd heddiw

· Heddiw, mae nifer o ryfeloedd yn cael eu hymladd ar draws y byd. Rydyn ni’n gwybod am y rhyfel yn Affganistân ac Irac. Ond hefyd mae ‘na rhyfeloedd yn Israel, Sudan, Somalia, India, Mexico, Colombia ac Indonesia i enwi ond rhai.

· Mae  tua 500 o bobl yn marw pob dydd yn ein byd oherwydd rhyfel.

Sleid 4: Pam?

· Y cwestiwn a ofynnwn y bore ‘ma yw pam? Pam mae rhyfel yn ein byd? 
· Pam mae pobl ddiniwed yn cael eu lladd? Pam nad yw’r byd, ar ôl canrifoedd o frwydro, yn dysgu ac yn gwella?

Sleid 5: Rhesymau

· Mae’n siŵr y byddai sawl ymateb gwahanol i’r cwestiwn yma. 
· Rhai yn dweud mai trachwant neu ‘greed’ dynion mewn awdurdod yw’r achos.
· Rhai yn dweud mai’r awydd am fwy o bŵer yw’r achos.
· Byddai rhai yn dweud mai crefydd sydd ar fai.

· Byddai rhai yn ymateb trwy ddweud nad oes ateb i’r cwestiwn – fel na mae hi,  ac mai ofer ydy ceisio ateb.
· Tra byddai eraill yn dweud, beth yw’r ots/ Who cares? Dyw e ddim i wneud â fi!
Sleid 6: Y Beibl

· Pan drown at y Beibl cawn ateb syml ond eto difrifol iawn i’r cwestiwn pam fod rhyfel yn y byd. Mae’n ateb sy’n effeithio ar bob un ohonom.
· Pam mae rhyfel yn y byd? Am yr un rheswm mae yna ddwyn a thrais a chelwydd yn y byd.
· Yr un rheswm pam mae yna gam-drin, cenfigen a chasineb yn y byd.
· Mae dyn yn ddrwg – mae’n bechadur. Mae’r Iesu’n siarad am y galon. Mae’n golygu’r hyn sydd tu fewn i ni, ein meddyliau mwyaf personol, y person ydyn ni mewn gwirionedd. 
· Mae Iesu’n dweud mai ein calon ni yw’r broblem. Mae ein calon yn ddrwg. Mae rhyfeloedd yn y byd, ac fe fydd rhyfeloedd yn y byd, oherwydd bod pobl yn ddrwg. Rydyn ni’n dweud celwyddau ac yn gas o bryd i’w gilydd oherwydd bod gennym galonnau drwg.

· Newyddion da’r Beibl yw bod Duw’n gallu ein newid: rhoi natur newydd i ni. Mae’n gallu rhoi calon newydd i ni: “calon lân yn llawn daioni”.

· Ar yr unfed dydd ar ddeg, o’r unfed mis ar ddeg gadewch i ni gofio’r rhai fu farw mewn rhyfeloedd; gadewch i ni hefyd feddwl am y rhai sy’n dioddef oherwydd rhyfel heddiw, gadewch i ni hefyd feddwl am y newyddion da mae Duw yn gynnig. 

Gweddïwn,

Ein Tad, helpa ni i gofio am y rhai a gollodd eu bywydau mewn rhyfeloedd. Gweddïwn dros y rhai sy’n dioddef heddiw oherwydd rhyfel. Diolchwn fod dy Fab, Iesu Grist, hefyd wedi dioddef er mwyn ein cadw. Maddau ein drygioni a newidia ni, er mwyn ei Enw. Amen.

